INUIT ATAQATIGIIT

INATSISARTUNI

Nuuk, 3. april, 2014

Inatsisartut Suleriaasianni § 37 naapertorlugu imaattunik Naalak-
kersuisunut apeqquteqarpunga.
(Inatsisartuni ilaasortaq Sara Olsvig, Inuit Atagatigiit)

Apeqqut:

1) EU-p ukiumoortumik naatsorsuusiortarnermut inatsisaa
pillugu apeqqut nr. 072-imut Naalakkersuisut akissute-
qarput "Inuussutissarsiornermut Aqutsisoqarfiup aala-
jangersagassamut allaqqaakkamik suliagarnissaa siu-
nertaralugu killiffik pillugu Inuussutissarsiornermut,
Aatsitassaqarnermut Suliffeqarnermullu Naalakkersu-
isogarfiup aamma Inuussutissarsiornermut Aqutsiso-
qarfiup akornanni attaveqatigiittoqartuarsimavoq.”
Tassa imaappa ukiumoortumik naatsorsuusiortarnermut
inatsit nutaaq Folketingimut sagqqummiunneqareerpat
Kalaallit Nunaannut atortuulersinneqassasoq siunerta-
rineqartoq?

Tunngavilersuut:

EU-p ukiumoortumik naatsorsuusiortarnermut inatsisaata nutaap Kalaallit
Nunaannut atortuulersinneqgarsinnaanera pillugu apeqqutima siuliinut
Naalakkersuisut ersernerlukannersumik akissuteqgarput. Taamaammat
matumuuna erseqqgissumik paaserusuppara inatsisip Kalaallit Nunaannut
atortuulersinnegarnissaa siunertarineqarnersoq.

Ullut suliffiit qulit gaangiutsinnagit akisogarnissaa kissaatiginarpoq.



